ԱՄՓՈՓԱԹԵՐԹ

«ԲՆԱԳԻՏԱԿԱՆ, ՏԵԽՆՈԼՈԳԻԱԿԱՆ, ՃԱՐՏԱՐԱԳԻՏԱԿԱՆ, ՄԱԹԵՄԱՏԻԿԱԿԱՆ (ԲՏՃՄ) ՈՒՂՂՈՒԹՅՈՒՆՆԵՐՈՎ ՊԵՏՈՒԹՅԱՆ ՀԱՄԱՐ ԱՌԱՋՆԱՀԵՐԹ ԵՎ ԿԱՐԵՎՈՐՈՒԹՅՈՒՆ ՆԵՐԿԱՅԱՑՆՈՂ «ՌԱԴԻՈՖԻԶԻԿԱ/ ՌԱԴԻՈՖԻԶԻԿԱ ԵՎ ՀԱՄԱԿԱՐԳՉԱՅԻՆ ՏԵԽՆՈԼՈԳԻԱՆԵՐ» ՄԱՍՆԱԳԻՏՈՒԹՅԱՄԲ, ԲԱԿԱԼԱՎՐԻ ԿՐԹԱԿԱՆ ԾՐԱԳՐՈՎ ԵՐԵՎԱՆԻ ՊԵՏԱԿԱՆ ՀԱՄԱԼՍԱՐԱՆՈՒՄ ՍՈՎՈՐՈՂ ԴԱՎԻԹ ԳԱԼՈՒՍՏԻ ՍԱՀԱԿՅԱՆԻՆ ՇԱՐՔԱՅԻՆ ԿԱԶՄԻ ՊԱՐՏԱԴԻՐ ԶԻՆՎՈՐԱԿԱՆ ԾԱՌԱՅՈՒԹՅԱՆ 2025 ԹՎԱԿԱՆԻ ՁՄԵՌԱՅԻՆ ԶՈՐԱԿՈՉԻՑ ՏԱՐԿԵՏՈՒՄ ՏԱԼՈՒ ՄԱՍԻՆ»
   ՀՀ կառավարության որոշման նախագծի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ


	Պաշտպանության նախարարություն
	18.09.2025 թ.

	
	N ՊՆ/01/10992-2025

	Նախագծի վերաբերյալ դիտողություններ և առաջարկություններ չունեն:
	

	Արդարադատության նախարարություն
	03.10.2025 թ.

	
	N /27.1/43676-2025

	Նախագծով նախատեսվում է քաղաքացի Դավիթ Գալուստի Սահակյանին տրամադրել տարկետում 2025 թվականի ձմեռային զորակոչից։ Նշվածը հիմնավորվում է նրանով, որ նրա տվյալները ներառված են եղել «Բնագիտական, տեխնոլոգիական, ճարտարապետական, մաթեմատիկական (ԲՏՃՄ) ուղղություններով պետության համար առաջնահերթ և կարևորություն ներկայացվող մասնագիտություններով համապատասխան բուհերում սովորող քաղաքացիներին շարքային կազմի պարտադիր զինվորական ծառայության 2025 թվականի ամառային զորակոչից տարկետում տալու մասին» Կառավարության որոշման նախագծում, սակայն հիմք ընդունելով Պաշտպանության նախարարության 23.07.2025թ. N ՊՆ/01/8652-2025 գրությունը (ըստ որի՝ Դավիթ Գալուստի Սահակյանը ՀՀ ՊՆ ՀԶ կոմիսարիատում կամ տարածքային զինվորական կոմիսարիատներում զինվորական հաշվառման կանգնած չէ, և նրա տարկետման հարցը կարող է քննարկվել միայն իր կողմից սահմանված կարգով զինվորական հաշվառման կանգնելուց հետո) նրա տվյալները հանվել են նախագծից: Նկատի ունենալով, որ նշված քաղաքացուն պետք է տրամադրվեր տարկետում 2025 թվականի ամառային զորակոչից, ուստի լրացուցիչ պարզաբանման կարիք ունի այն հանգամանքը, թե ինչու է նշված քաղաքացուն Նախագծով նախատեսվում տարկետում տրամադրել 2025 թվականի ձմեռային զորակոչից այն պարագայում, երբ դեռևս հայտարարված չէ 2025 թվականի ձմեռային զորակոչը և պարզ չէ, թե երբ է այն իրականացվելու։

	Նախագիծը պատրաստելիս հիմք է ընդունվել ՀՀ կառավարության 2023 թվականի մարտի 23-ի N 383-Ն որոշման N 1 հավելվածի 8.1 կետը, որով սահմանված է՝
սահմանված ժամկետում զինվորական հաշվառում անցած չլինելու կամ բուհեր համապատասխան մասնագիտությամբ ընդունվելու վերաբերյալ տեղեկատվությունը նախարարությանը չտրամադրվելու դեպքում պարտադիր զինվորական ծառայության զորակոչից տարկետում տրամադրելու Հայաստանի Հանրապետության կառավարության համապատասխան որոշման մեջ չներառված, սակայն սույն որոշման N 2 հավելվածով սահմանված տարկետման տրամադրման հիմքերի առկայության և քաղաքացու պարտադիր զինվորական ծառայության զորակոչից տարկետում ստանալու դիմում ներկայացնելու դեպքում նախարարությունը մեկամսյա ժամկետում շրջանառում է պարտադիր զինվորական ծառայության զորակոչի ենթակա քաղաքացուն տարկետում տրամադրելու Հայաստանի Հանրապետության կառավարության առանձին որոշման նախագիծ:

	Վարչապետի աշխատակազմի պետաիրավական վարչություն
	23.10.2025թ.

	
	N 02/10.36/34384-2025

	1. Նախագծով առաջարկվում է շարքային կազմի պարտադիր զինվորական ծառայության 2025 թվականի ձմեռային զորակոչից մինչև ուսումնառության ավարտը՝ 2029 թվականի ամառային  զորակոչը, տարկետում տալ բնագիտական, տեխնոլոգիական, ճարտարագիտական և մաթեմատիկական (ԲՏՃՄ) ուղղություններով պետության համար առաջնահերթ և կարևորություն ներկայացնող «Ռադիոֆիզիկա/ Ռադիոֆիզիկա և համակարգչային տեխնոլոգիաներ» մասնագիտությամբ, բակալավրի կրթական ծրագրով Երևանի պետական համալսարանում սովորող Դավիթ Գալուստի Սահակյանին՝ հիմք ընդունելով Կառավարության 2023 թվականի մարտի 23-ի N 383-Ն որոշմամբ սահմանված կարգի 8.1-ին կետը: Հարկ է նկատել, սակայն, որ ինչպես «Զինվորական ծառայության և զինծառայողի կարգավիճակի մասին» Հայաստանի Հանրապետության օրենքի, այնպես էլ Հայաստանի Հանրապետության կառավարության 2023 թվականի մարտի 23-ի N 383-Ն որոշման ընդհանուր տրամաբանությունից բխում է, որ քաղաքացիներին տարկետում տրամադրվում է հայտարարված զորակոչի ընթացքում: Մասնավորապես, օրենքի դրույթը սահմանում է, որ  նշված ոլորտում Հայաստանի Հանրապետության կառավարության որոշմամբ տարկետումը տրամադրվում է պարտադիր զինվորական ծառայության զորակոչից: Միևնույն ժամանակ, նույն օրենքի 19-րդ հոդվածի 4-րդ մասի համաձայն՝  շարքային կազմի պարտադիր զինվորական ծառայության զորակոչը հայտարարվում է Հայաստանի Հանրապետության կառավարության որոշմամբ: Մինչդեռ, այն պայմաններում, երբ դեռևս զորակոչ հայտարարված չէ, քաղաքացիների տարկետման հարցը քննարկվել չի կարող:
	Ընդունվել է

	1. Միաժամանակ, հաշվի առնելով, որ քաղաքացին ենթակա է եղել զորակոչի դեռևս 2024 թվականի ամառային զորակոչի շրջանակներում (ծնվել է 16.06.2006թ.), լրացուցիչ հիմնավորման կարիք ունի այն հանգամանքը, թե վերջինս ինչ հանգամանքների հաշվառմամբ է զինվորական հաշվառման անցել միայն 2025 թվականի օգոստոսին: 
	[bookmark: _GoBack]Դավիթ Գալուստի Սահակյանը զինվորական հաշվառման է անցել Բերձորի զինվորական կոմիսարիատում, իսկ ՀՀ զինվորական կոմիսարիատ հաշվառման է ներկայացել 2025 թվականի օգոստոսին՝ ՀՀ կառավարության 14.08.2025թ N 1135-Ա որոշման հաստատումից հետո:
08.09.2025թ. քաղաքացին դիմել է Կրթության, գիտության, մշակույթի և սպորտի նախարարություն՝ տեղեկացնելով, որ 2025 թվականի օգոստոսի 28-ից հաշվառման է կանգնել Երևանի N 1 զինվորական կոմիսարիատում:



